
2025eko urriaren 7ko saioa

Bi mila eta hogeita bost urteko urriaren zazpian arratseko zortzietan biltzera deiturik, herri honetako Herriko Kontseilua frantses legeak behartu kopuruan bildu da, bilkuren ohiko lekuan Jean-Marc OÇAFRAIN auzapeza saioko lehendakari izanik.

Presente ziren: CASIRIAIN Elena, DACHAGUER Peio, FALXA Odile, GOICOECHEA Iñaki, IDIART Claudine, IÑARRA François, IRIART Jean Claude, JORAJURIA Ramuntxo, MATEO Jean François, OÇAFRAIN Jean-Marc, PERUSANSENA Elodie

Ahalordeak: 

Ezin etorriak: AYÇAGUER Elorri, CHAMALBIDE Corinne, HEGUY Antton, LEKUMBERRY Xantxo,

Saioko idazkaria: MATEO Jean-François

Deialdiaren data: 2025eko urriaren 2a
Afixatze data: 2025eko urriaren 2a

5. ERABAKIA: EUSKAL ELKARGOAREKIKO LAGUNTZA HITZARMEN BAT ENERGIA AURREZKIEN EGIAZTAGIRIAK BALIOAN EZARTZEKO (5.7 nomenklatura)

Auzapezak Herri Biltzarrari azaldu dio Euskal Elkargoak Energia Aurrezkien Egiaztagiriak (EAE) balioan ezartzeko dispositibo bateratua proposatzen duela, Euskal Elkargoa berarentzat eta lurraldeko herrientzat.

EAE dispositiboa Frantziako 2005eko uztailaren 13ko energia politikaren norabide programaziorako 2005-781 legeak ezarri zuen. Horrekin, tokiko erakundeek, beren elkargoek eta egitura publikoek energia eraginkortasuneko lanentzako EAEak sor ditzakete eta horiek balioan ezar ditzakete  "behartuak" (energia hornitzaileak) deritzen eragileen aurrean.

Halere, txosten horien osatzea eta aurkeztea gauza konplexu eta teknikoa da, besteak beste honako arrazoiengatik: 
· hautagai izan daitezkeen operadoreen aniztasunagatik (200dik gora fitxa estandarizatu);
· Frantzia mailako EAE (PNCEE) poloaren eskakizun zurrunak.

Gainera, gero eta kontrol gehiago egiten dituzte, eta horien antolaketa konplikatua eta garestia da.

Auzapezak azaldu du Euskal Elkargoak kide dituen herriei antolaketa bateratua proposatzen diela, txostenen osaketa eta eraginkortasuna bermatzeko, eta honako laguntza hitzarmena proposatzen du:


Herri Biltzarrak, Auzapezaren azalpenak entzun eta eztabaidaturik, 

ONARTU DITU, EAEak balioan ezartzeko herriei proposatzen zaien eranskineko hitzarmenaren baldintzak.

BAIMENA EMAN DIO, Auzapezari eranskinean den Euskal Elkargoarekiko hitzarmena izenpetzeko.



Jardunean diren kideak: 15
Presente direnak: 11
Adierazi diren bozkak: 11
ALDE: 11
KONTRA: 0
ABSTENTZIOA: 0

Gorago zehaztu urte, hilabete eta egunean deliberaturik. Presente ziren kideek erregistroa izenpeturik. Laburpen egiaztatuaren baliokoa.			
	ORTZAIZE, 2025eko urriaren 7a
		Auzapeza:
		Jean-Marc OÇAFRAIN





Honako akta indarrean izanen da, 
2025eko urriaren 10ean argitaratu edo jakinarazi ondotik
eta egun berean suprefekturara igorri ondotik.

image1.jpeg
ORTZAIZEKO
HERRIKO
ETXEA

MAIRIE
D’OSSES




